
Supervizor  za  Brčko  i
ambasadorica  Austrije
posjetili  Brčko  kako  bi
razgovarali  o  vremenskom
okviru za reforme

Supervizor za Brčko Michael Scanlan i austrijska ambasadorica
u BiH Ulrike Hartmann sastali su se u ponedjeljak u Brčkom sa
visokim  zvaničnicima  Vlade  i  Skupštine  Distrikta,
predstavnicima „STUDEN & CO Holdinga“ i upravom Luke Brčko.
Supervizor  se  također  pojedinačno  sastao  sa  zvaničnicima
Odjeljenja za javne radove i Javnog preduzeća „Putevi Brčko“.

Supervizor je naglasio da su ključni infrastrukturni projekti
i zakoni koji osiguravaju transparentnost međusobno povezani:
„Samo  ukoliko  sve  bude  provedeno,  Brčko  će  se  razviti  i
privući  investitore  za  rast  ekonomije  i  otvaranje  dobro
plaćenih radnih mjesta u privatnom sektoru.

Modernizacija luke i funkcionalan most mogući su zbog donatora
i posebnog koeficijenta koji Brčko ima, ali mjere s ciljem
veće  transparentnosti  sadržane  u  novom  Zakonu  o  sukobu
interesa, promjene po pitanju zapošljavanja u javnom sektoru,
pojačan  finansijski  nadzor  nad  javnim  preduzećima  i
popravljanje  netransparentnih  zakona  usvojenih  po  hitnom
postupku u prethodnom mandatu, to je nešto što mogu uraditi
samo izabrani zvaničnici Distrikta. Budućnost Distrikta ovisi

o tome da li će izabrani zvaničnici staviti interes zajednice
na prvo mjesto.”


